Janë mbi 5 mijë persona që kanë kërkuar ndihmë në Qendrën për Këshillim dhe Testim Vullnetar për HIV në kuadër të Klinikës Infektive në QKUK.
Që nga viti 2003 kur edhe ka filluar punën kjo qendër vazhdimisht është rritur numri i personave që kërkojnë shërbimet që ofrohen aty.
Sipas Fatmir Gashit, Këshilltar për Këshillim dhe Testim Vullnetar për HIV është gjinia mashkullore ajo që ka frekuentuar më shumë këtë qendër.
“Për qendrën për këshillim dhe testim vullnetar ne kliniken infektive, kur ka fillu qysh ne vitin  2003 deri me tani i kemi rreth  5203 klienta, që janë këshillu dhe janë testu në qendrën për këshillim dhe testim vullnetar, prej tyre 5203 klientave që janë këshilluar 4990 janë testu prej tyre, prej tyre 4990 kanë dal 45 pozitiv ndërsa tjerët kane dal negativ. Gjinia më e frekuentuar ka qenë gjina mashkullore, megjithëse fillimi ka qenë shumë më i lartë i gjinisë mashkullore, por me kalimin e kohës kanë fillu edhe me u vetëdijesu edhe gjinia femërore që është rrite rreth 60 me 40% gjinia femërore” 
Konkretisht në këtë qendër ofrohen këto tre shërbime për personat që dyshojnë se janë HIV pozitiv.
E ajo që vlen të theksohet është se kjo procedurë kryhet plotësisht në formë konfidencialiteti.
“Qendra per këshillim dhe testim vullnetar ne kliniken infektive kryen tre shërbime, kryn shërbimin para testimit, testimin, dhe këshillimin pas testimit, dmth këshllimin para testimit e bëjmë me gjithë klientat varësisht prej sjelljeve të tyre bisedojmë me ta rreth sjellve të tyre që kanë pas më herët edhe e vlerësojmë shkallen e rrezikshmërisë se a kanë nevoj ata me u testu apo nuk kanë nevoj me u testu.Në bazë të këshillimit para testimit edhe e bojmë tani testimin  por mbas testimit e bëjmë edhe këshillimin mbas testimit” 
Këshilltari i kësaj qendre tregon po ashtu se si shkon në vazhdim procedura pas këshillimit dhe testimit për HIV.
“Po ka pas p.sh klientë që kanë ardh këtu dhe nuk e kanë ditë që janë të infektum, por në bazë të dyshimeve të veta që kanë pasur kanë ardh me u testu, dhe pasi që është testu te na këtu ka dalë pozitiv, momentin që ka dal pozitiv kemi ofru ndihmën morale, psiqike, fizike dhe qfare është kërku ndaj tij, e kemi dërgu në repartin A i cili meret me trajtimin e pacientave që janë pozitiv” 
Mirëpo a ka kjo qendër staf të mjaftueshëm dhe hapësirë për të përmbushur nevojat e personave që kërkojnë ndihmë. 
“Po kapacitete sa i përket stafit dhe paisjeve kemi, se ne gjdo furnizohemi me teste nga ministria e shëndetësisë, nga zyra për Hiv që është në ministrinë e shëndetsisë, kemi dmth teste të mjaftueshme, por për shkak të pandemisë dmth që dihet që është një problem shumë i madh jo vetëm tek ne, por në  të gjithë  boten, edhe klinika infektive me kapacitetet që i ka pas është dashtë me mbyllë këshillimoren me u mar me pandemi dhe me virusin Hiv , dhe po mendojmë që shumë shpejtë do të lirohet edhe zyra e cila ka qenë dmth qendra për këshillim dhe testim vullnetar, që të fillojë me punën për këshillim dhe testim vullnetar me klienta që janë të interesuar të testohen “ 
E jo rrallë herë pacientët për shkak të ndjeshmërisë së sëmundjes reagojnë në mënyra të ndryshme pasi kuptojnë rezultatin e testit.
Gashi tregon se si ndërhyjnë në momente të tilla dhe tregon edhe një rast i cili la gjurmë në memorien e tij. 
“Te ne klientat kur vijnë i bindim se është në mënyre anonime, konfidenciale edhe gjithqka dmth që nuk ka bisedu me dikënd tjetër bisedon me neve, edhe atëherë ai bindet që është gjithqka në mënyrë anonime, momentin kur testohet kemi pas rast p.sh kur është testu dhe ka dal pozitiv, ne jemi shumë transparent edhe i tregojmë menjëherë që rezultati ka dal pozitiv, por rasti ka qenë pak më i prekshëm sa që menjëherë ka fillu me qajtë ehde gati rreth një orë e gjysmë dy orë ka nejtë vec tu qajtë në qendër këtu, edhe na nuk e kem lanë me dal ashtu në atë mënyrë, në atë stres të vetin, përderisa e kemi lanë ashtu me u qfry në atë të vetën që e ka pranu rezultatin, por deri sa është ndalë e kemi mar e kemi kap për krahu e kemi ul në karrikë edhe kemi fillu prap me bisedu   me bind me i tregu se aj është në gjendje me pranu rezultatin ashtu sic është, edhe është në gjendje me shku prej shtëpisë së vet, ose ka ka ardh, edhe kujt ka besë me i tregu se është pozitiv që është i vetëdijshëm për rezultatin qfare e ka pranu nuk e kemi lan me dal  prej këtu”.

Deklaratat që nuk u përdorën:
Te na kanë të drejtë gjithë qytetarët që janë të interesum që kanë njohuri se a egziston kjo qendër për këshillim dhe testim vullnetar, kanë të drejtë me ardh edhe me kërku njohuri në lidhje me virusin HIV AIDS, te ne nuk ka nevojë me mar udhëzim nuk ka nevoje me prit ne rend, nuk ka nevojë me bo pagesë, të gjitha shërbimet janë gratis.

Nuk kanë nevojë me hezitu, janë të mirëseardhur kushdo që është i interesum me ditë për statusin e vet, se qfarë sjellje ka pas, a ka mujt me u infektu apo nuk ka mujt me infektu, edhe mujn me ardh në qendrën tonë për këshillim dhe testim vullnetar, të testohen në cfardo orari, prej orës 08 mengjes deri në orën 14:00 pasdite mujn me ardh kushdo që është i interesum .

